К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Видз-му овмӧс тӧдчанлуна муясысь му участок,
мый серти воис видз-му овмӧс тӧдчанлуна муясысь му участок
вузалыссянь татшӧм му участок вузавны кӧсйӧм йылысь извещение,
ньӧбӧм йылысь (ньӧбӧмын ӧткажитӧм йылысь) помшуӧм
Коми Республикаса Веськӧдлан котырӧн примитігӧн
Коми Республикаса олӧмӧ пӧртысь власьт органъяс костын
ӧтувъя удж нуӧдан пӧрадок вынсьӧдӧм йылысь
“Видз-му овмӧс тӧдчанлуна муяслӧн оборот йылысь” Федеральнӧй оланпас, “Коми Республика мутасын видз-му овмӧс тӧдчанлуна муяслӧн оборот йылысь” Коми Республикаса Оланпас серти видз-му овмӧс тӧдчанлуна муясысь му участокъяс ньӧбӧм вылӧ верктуя инӧд Коми Республикаӧн збыльмӧдӧм могысь Коми Республикаса Веськӧдлан котыр шуис:
1. Вынсьӧдны Видз-му овмӧс тӧдчанлуна муясысь му участок, мый серти воис видз-му овмӧс тӧдчанлуна муясысь му участок вузалыссянь татшӧм му участок вузавны кӧсйӧм йылысь извещение, ньӧбӧм йылысь (ньӧбӧмын ӧткажитӧм йылысь) помшуӧм Коми Республикаса Веськӧдлан котырӧн примитігӧн Коми Республикаса олӧмӧ пӧртысь власьт органъяс костын ӧтувъя удж нуӧдан пӧрадок содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр



          Г. Рубцова
Сыктывкар
2020 вося моз тӧлысь 7 лун
400 №
ВЫНСЬӦДӦМА
Коми Республикаса Веськӧдлан котырлӧн
2020 во моз тӧлысь 7 лунся 400 №-а шуӧмӧн
(содтӧд)
Видз-му овмӧс тӧдчанлуна муясысь му участок,
мый серти воис видз-му овмӧс тӧдчанлуна муясысь му участок вузалыссянь татшӧм му участок вузавны кӧсйӧм йылысь извещение, ньӧбӧм йылысь (ньӧбӧмын ӧткажитӧм йылысь) помшуӧм
Коми Республикаса Веськӧдлан котырӧн примитігӧн
Коми Республикаса олӧмӧ пӧртысь власьт органъяс костын
ӧтувъя удж нуӧдан
ПӦРАДОК
1. Тайӧ Пӧрадокыс урчитӧ видз-му овмӧс тӧдчанлуна муясысь му участок, мый серти воис видз-му овмӧс тӧдчанлуна муясысь му участок вузалыссянь татшӧм му участок вузавны кӧсйӧм йылысь извещение, ньӧбӧм йылысь (ньӧбӧмын ӧткажитӧм йылысь) помшуӧм Коми Республикаса Веськӧдлан котырӧн примитігӧн Коми Республикаса олӧмӧ пӧртысь власьт органъяс костын ӧтувъя удж нуӧданногсӧ видз-му овмӧс тӧдчанлуна муясысь му участок ньӧбӧм вылӧ верктуя инӧд Коми Республикаӧн збыльмӧдӧм могысь (водзӧ лӧсялӧмӧн – Пӧрадок, му участок, извещение, му участок вузалысь).
2. Коми Республикаса эмбур да му йитӧдъяс министерство (водзӧ – Коми Республикаса эмбур министерство) Коми Республикаса Веськӧдлан котырысь Коми Республикаса эмбур министерствоӧ воӧм извещение подув вылын дасьтӧ Коми Республикаса Веськӧдлан котырлы Пӧрадоклӧн 1 пунктын индӧм помшуӧм бала.
3. Коми Республикаса эмбур министерство извещение воан лунсянь 1 уджалан лун чӧжӧн пасйӧ делопроизводство правилӧяс серти, кутшӧмъясӧс урчитӧма Коми Республикаса эмбур министерствоын, да сійӧс пасъян лунсянь 3 уджалан лун чӧжӧн прӧверитӧ извещениесӧ сы серти, лӧсялӧ-ӧ сійӧ “Видз-му овмӧс тӧдчанлуна муяслӧн оборот йылысь” Федеральнӧй оланпаслӧн 8 статьяса 2 пунктӧн урчитӧм корӧмъяслы.
4. Сэк, кор извещениеыс оз лӧсяв “Видз-му овмӧс тӧдчанлуна муяслӧн оборот йылысь” Федеральнӧй оланпаслӧн 8 статьяса 2 пунктӧн урчитӧм корӧмъяслы, Коми Республикаса эмбур министерство сійӧс пасъян лунсянь 4 уджалан лун чӧжӧн бӧр сетӧ извещениесӧ му участок вузалысьлы да гижӧмӧн индӧ торкӧм корӧмъяссӧ, кутшӧмъясӧс урчитӧма “Видз-му овмӧс тӧдчанлуна муяслӧн оборот йылысь” Федеральнӧй оланпаслӧн 8 статьяса 2 пунктӧн.
Му участок вузалысь, кодлы бӧр сетӧма извещениесӧ, эрдӧдӧм тырмытӧмторъяссӧ бырӧдӧм бӧрын вермӧ выль пӧв ыстыны извещениесӧ “Видз-му овмӧс тӧдчанлуна муяслӧн оборот йылысь” Федеральнӧй оланпасӧн урчитӧм пӧрадокын.
Сэк, кор извещениеыс лӧсялӧ “Видз-му овмӧс тӧдчанлуна муяслӧн оборот йылысь” Федеральнӧй оланпаслӧн 8 статьяса 2 пунктӧн урчитӧм корӧмъяслы, Коми Республикаса эмбур министерство сійӧс пасъян лунсянь 4 уджалан лун чӧжӧн ыстӧ Коми Республикаса видз-му овмӧс да потребительскӧй рынок министерствоӧ му участок ньӧбны коланлун либӧ ковтӧмлун йылысь запрос (водзӧ – запрос).
5. Коми Республикаса видз-му овмӧс да потребительскӧй рынок министерство ыстӧ Коми Республикаса эмбур министерствоӧ му участок ньӧбны коланлун либӧ ковтӧмлун йылысь позициясӧ гижӧмӧн запросын индӧм кадколастъясӧ.
6. Сэк, кор Коми Республикаса видз-му овмӧс да потребительскӧй рынок министерство ыстӧ му участок ньӧбны коланлун йылысь позициясӧ, сэні пасйыссьӧ татшӧм юӧр:
1) му участокӧн вӧдитчыны кӧсъян мог (сылысь торъя мога вӧдитчӧмсӧ видзӧмӧн);
2) му участок ньӧбӧмсӧ сьӧмӧн могмӧдан ӧшмӧсъяс;
3) Коми Республикаса канму уджтаслӧн мероприятие, мый серти кӧсйӧны ньӧбны му участок, а сідзжӧ Коми Республикалӧн канму уджтасса торъя мога индикаторъяслӧн да петкӧдласъяслӧн планӧвӧй значениеясын лоны вермана вежсьӧмъяс йылысь юӧр, кутшӧмъясӧс сӧгласуйтӧма Коми Республикаса сьӧм овмӧс министерствокӧд да Коми Республикаса экономика министерствокӧд;
4) му участок меститчан районын мутаслӧн сӧвман тшупӧд, сы лыдын туйяс, видз-му овмӧс сырьё переработайтны вермысь пунктъяс да материально-техническӧя могмӧдан шӧринъяс дорӧ сылӧн матыслун;
5) му участокӧн сылӧн торъя мог серти вӧдитчыны экономика боксянь коланлун;
6) мутас планируйтӧмлысь вынсьӧдӧм схема да Коми Республика экономика боксянь сӧвмӧдан планъяс тӧд вылын кутӧмӧн му участокӧн вӧдитчан нырвизь.
7. Сэк, кор Коми Республикаса видз-му овмӧс да потребительскӧй рынок министерствосянь босьтӧма му участок ньӧбны ковтӧмлун йылысь позиция, Коми Республикаса эмбур министерство индӧм позициясӧ босьтан лунсянь 5 уджалан лун чӧжӧн дасьтӧ му участок ньӧбӧмын ӧткажитӧм йылысь Коми Республикаса Веськӧдлан котырлысь помшуӧм бала, а сідзжӧ дасьтӧ да ыстӧ му участок ньӧбӧмын ӧткажитӧм йылысь Коми Республикаса Веськӧдлан котырлысь помшуӧм примитан лунсянь 5 уджалан лун чӧжӧн му участок вузалысьлы му участок ньӧбӧмын ӧткажитӧм йылысь уведомление пошта связь пыр заказнӧй письмӧӧн уведомлениеӧн.
8. Сэк, кор Коми Республикаса видз-му овмӧс да потребительскӧй рынок министерствосянь босьтӧма му участок ньӧбны коланлун йылысь позиция, Коми Республикаса эмбур министерство дасьтӧ му участок ньӧбӧм йылысь Коми Республикаса Веськӧдлан котырлысь помшуӧм бала, а сідзжӧ дасьтӧ да ыстӧ му участок вузалысьлы вузалан му участок ньӧбны кӧсйӧм йылысь да му участок ньӧбӧм йылысь Коми Республикаса Веськӧдлан котырлысь помшуӧм дасьтӧм йылысь уведомление кадколастӧ, кутшӧмӧс индӧма “Видз-му овмӧс тӧдчанлуна муяслӧн оборот йылысь” Федеральнӧй оланпаслӧн 8 статьяса 3 юкӧнын, пошта связь пыр заказнӧй письмӧӧн уведомлениеӧн.
9. Коми Республикаса эмбур министерство пыртӧ помшуӧм балаяс, кутшӧмъясӧс индӧма Пӧрадоклӧн 7 да 8 пунктъясын, Коми Республикаса Веськӧдлан котырӧ Коми Республикаса Веськӧдлан котырлӧн уджаланартӧн урчитӧм пӧрадокын.
Коми Республикаса эмбур министерство ыстӧ Коми Республикаса Веськӧдлан котырлӧн помшуӧмлысь копиясӧ, кутшӧмӧс индӧма Пӧрадоклӧн 7 пунктын, му участок вузалысьлы да Коми Республикаын муниципальнӧй юкӧнӧ, кодлӧн мудоръясын меститчӧ му участок, помшуӧм примитан лунсянь 5 уджалан лун чӧжӧн.
Коми Республикаса эмбур министерство ыстӧ Коми Республикаса Веськӧдлан котырлӧн примитӧм помшуӧмлысь копиясӧ, кутшӧмӧс индӧма Пӧрадоклӧн 8 пунктын, му участок вузалысьлы помшуӧм примитан лунсянь 5 уджалан лун чӧжӧн.
Пас лыд – 6902
Королева
